
सोमवार, 27 जुलाई, 2015/ 5 श्रावण, 1937 (शक) 
राज्य राजमार्गों का राष्ट्रीय राजमार्गों में परिवर्तन
741. श्रीमती सरोजिनी हेम्ब्रम: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या सरकार कतिपय राज्य राजमार्गों को राष्ट्रीय राजमार्गों में परिवर्तित करने की योजना बना रही है;

(ख) यदि हां, तो तत्‍संबंधी ब्यौरा क्या है और क्या ऐसे राजमार्गों की पहचान की जा रही है जिन्हें परिवर्तित किया जाना है; और
(ग) इस परिवर्तन संबंधी परियोजना के लिए कितनी धनराशि आवंटित की गई है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) से (ग) : राष्‍ट्रीय राजमार्ग नेटवर्क का विस्‍तार सतत् प्रक्रिया है और समय-समय पर संयोजकता एवं परस्‍पर प्राथमिकता के आधार पर नये राष्‍ट्रीय राजमार्गों की घोषणा की जाती है। राज्‍यीय राजमार्गों को राष्‍ट्रीय राजमार्गों में परिवर्तित करने के प्रयोजनार्थ धन के आवंटन की आवश्‍यकता नहीं होती।

